
				এই পাতাটির মুদ্রণ সংশোধন করা প্রয়োজন। 
সহরতলী
DDS DDDD KD DBD DDL DD BBBBDSsBBDBB LLDB BBDBL SBBB পড়ে। সুধীর কুলীমজুৱ বলিয়াই যশোদার এতখানি অপমান বোধ বা রাগ বা দুঃখ নয়, সুধীরের প্ৰেমানিবেদনের ভঙ্গীটাই তাকে বড় যন্ত্রণা দিতেছিল। দু’জনে মিলিয়া তারা পালাইয়া যাইবে এ যেন সুধীর প্রার্থনা করে নাই, যশোদাই অনেক দিন হইতে তার পায়ে ধরিয়া সাধিতেছিল, এতদিনে ভাবিয়া চিন্তিয়া সুধীর রাজী হইয়া গিয়াছে। সুধীরের মনের ভাব টের পাইতে যশোদার বাকী ছিল না, কদিন হইতে এই সমস্যাটাই সে মনের মধ্যে নাড়াচাড়া করিতেছিল, ভাবিতেছিল কি উপায়ে তার এই পাগলামী ঘুচান যায়। একদিন পোষা কুকুরের মত পায়ে লুটাইয়া পড়িয়া সে তার ভালবাসার কথাটা বলিয়া ফেলিতে পারে, এ ভয়ও যশোদার ছিল । কিন্তু এমনভাবে সোজাসুজি এমন একটা প্ৰস্তাব তার কাছে করিবার সাহস যে সুধীরের পক্ষে হওয়া সম্ভব, যশোদা তা কল্পনাও कब्र बाछे ?
রাত্রে রান্নার শেষে যশোদা দেখিতে পাইল, সুধীর চোরের মত পা টিপিয়া টিপিয়া বাড়ী ঢুকিতেছে। ক্ষমা-টমা সে চাহিবে না, যশোদা তা জানে। ওসব কায়দাদুরন্ত চালচলন। এখনও এদের আয়ত্ত হয় নাই। একটু পরে সুধীর আবার চুপি চুপি বাহির হইয়া গেল। দোকানে খাবার কিনিয়া খাইতে গেল বোধ হয়। মাথার মধ্যে কেমন গোলমাল হইয়া যাইতেছিল, পরিষ্কার করিয়া ব্যাপারটা যশোদা বিবেচনা করিয়া দেখিতে পারিতেছিল না । এসব মানুষকে বিচার করা বড় কঠিন । এদের মত একাধারে এমন বোকা-হাবা পাকা, বজাত, ঝানু শিশু, কোমল, কঠোর, সাহসী, ভীরু, ভাল আর মন্দ জীব। আর হয় না । সুধীরের আসল উদেশ্যটা ধরিতে না পারিয়াই যশোদা বড় অস্বন্তি বোধ করিতেছিল । সুধীর কি সত্যই বিশ্বাস করিয়াছিল। যশোদা তার সঙ্গে পালাইয়া যাইতে রাজী হইবে ? এরকম একটা বিশ্বাস তার মনে জন্মিল কিসে ? যশোদা ধমক দিলে যার মুখ শুকাইয়া যায়, যশোদার স্নেহ মমতার জন্য তার ব্যাকুলত জন্মিতে পারে, যশোদার সঙ্গে পীরিত করার সখ হওয়াও তার পক্ষে সম্ভব, কিন্তু এমন একটা ধারণা তার মনে আসে কি করিয়া যে যশোদা তাকে প্রশ্ৰয় দিবে ?
কখন আবার সুধীর আসিয়া ঢুকিয়াছিল যশোদা দেখিতে পায় নাই, পরদিন
wo

